
					এই পাতাটির মুদ্রণ সংশোধন করা প্রয়োজন। 
(?&b
শ্ৰীবামের রাজ্যাভিষেক ।
বাহির চোঁতারায় (১) রাম করেন দেওয়ান (২)। ছত্রিশ কোটি সেনাপতি দাণ্ডায় প্রধান ॥ সবাকারে আসন জোগায় শীঘ্ৰগতি । বসিল ছত্রিশ কোটি শ্রেষ্ঠ সেনাপতি ॥
ভরতে করান রাম সৈন্ত-পরিচয় । দেখহ সুগ্ৰীব-রাজা সূর্য্যের তনয় ॥ যুবরাজ অঙ্গদ যে বালির কুমার। সুগ্ৰীব দিলেন যারে সর্ব-অধিকার ॥ দেখ গয় গবাক্ষ এই গন্ধমাদন ।
মহেন্দ্র দেবেন্দ্র দেখ সুষেণ-নন্দন ৷ ঋষভ কুমুদ দেখ পনস সম্পাতি। নল নীল দেখ এই মুখ্য (৩) সেনাপতি ৷ ঐ দেখ সুষেণ আর মন্ত্রী জাম্ববান। ঔষধে ও মন্ত্রণাতে দোহে সাবধান। এই দেখ হনুমান পবন-নন্দন। যাহার বিক্রমে মারিলাম দশানন ॥ ইহার গুণের কথা কি কব বিশেষ । হনুমান করিয়াছে সীতার উদ্দেশ। হনুমান আমার সকল কাৰ্য্যে দড় (৪) । চারি ভাই হৈতে মম হনুমান বড়। ওই দেখ লঙ্কেশ্বর মন্ত্রী বিভীষণ । যাহার মন্ত্রণা-গুণে মরিল রাবণ ৷ কহিলেন রঘুনাথ যার যত গুণ । সৰ্ব্বলোক তার পানে চাহে পুনঃপুনঃ ॥ রাক্ষস বানর সব নানা মায়া ধরে। রামের ইঙ্গিতে তারা নর-রূপ ধরে। ভরত বলেন, সাক্ষী হও সৰ্ব্বজন। প্রভুর চরণে আমি করি নিবেদন ।
[ লঙ্কাকাও
ভরত প্রণাম করি রামের চরণে । জোড়হাতে বলেন সবার বিদ্যমানে ॥ স্থাপ্যধন মম ঠাই আছে পিতৃরাজ্য। তোমার অজ্ঞাতে করিয়াছি রাজকাৰ্য্য | আজ্ঞা কর, রাজ্য লহ, বৈস সিংহাসনে । সেবা ক’রে থাকি রাম-সীতার চরণে ॥ মহারাজ্য রাখিতে আমার শক্তি নহে। কেশরীর বিক্রম শুগালে কোথা বহে ॥ সবলের বোঝা কি দুৰ্ব্বলে নিতে পারে। মম রাজ্য মহাবীর পারে রাখিবারে । অদ্য হৈতে রাজ্যভার আমাকে না লাগে । ক্রমাগত রাজ্য রাম ভুঞ্জ যুগে যুগে ৷
ভরতের কথা শুনি শ্রীরাম হাসিয়া। ভরতে করেন কোলে বাহু পসারিয়া ৷ বলেন ভরত পুনঃ বিনয়-বচন । ভরতের প্রতি রাম কহেন তখন ॥ তব ব্যবহারে ভাই হইলাম বশ । পৃথিবী জুড়িয়া তব ঘুষিবেক যশ ॥
জানাইল গণকে উত্তম তিথি বার। কাটিতে মাথার জটা হইল সবার ॥ চারি ভাই বসিলেন কাঞ্চনের খাটে। শুভক্ষণে নাপিত শিরের জটা কাটে । জটাজট মুণ্ডন করিয়া সুবিধান। হবাসিত গঙ্গাজলে করাইল স্নান ॥ অতঃপর করিয়া বন্ধল বিসর্জন । পরিধান করিলেন বিচিত্র বসন ॥ জানকীরে স্নান করাইলা যত রাণী । বৈকুণ্ঠ হইতে লক্ষী আইল আপনি ॥ ঐরাম করিয়াছেন যেমন আচার। কহল পরিয়া সব আছিল সংসার ॥
--m:
() গোৱাল্প-চাতালে। (২) জোন-সন্ধী (গ যুগ-প্রধান।
(a) ফন্ধ-নিপূণ।

